
1. Intelixencia Artificial para a Sociedade

1.1 Introducion

A educacion en intelixencia artificial implica competencias para que toda a cidadania, incluido
o profesorado e o alumnado, se relacionen con confianza, de forma critica e segura, cos sistemas
de intelixencia artificial, a fin de proporcionarlles os cofiecementos, habilidades e actitudes ne-
cesarios para vivir nun mundo rodeado e moldeado pola intelixencia artificial. As e os estudantes
férmanse como persoas usuarias da intelixencia artificial, pero conscientes dos seus fundamen-
tos e das suUas limitaciéns, e non son necesarios cofiecementos técnicos especificos para esta
aprendizaxe (como programacion ou estatistica, entre outros). Cofiecer o impacto da intelixencia
artificial a partir da andlise e da comprension de aplicacions reais dela é un obxectivo fundamen-

tal deste enfoque.

A Unién Europea (UE) adoptou o Plan de accién da educacion dixital (2021-2027). Este plan
ofrece unha vision estratéxica a longo prazo dunha educacién dixital europea de calidade, inclu-
siva e accesible, e presenta oportunidades nas cales se inclien, entre outras, a mellora da cali-

dade e da cantidade do ensino relacionado coas tecnoloxias dixitais.

Esta materia da resposta a medida 4 da Estratexia galega de intelixencia artificial 2030 (EGIA):
«Implementacion da intelixencia artificial en todas as etapas do ensino, abordando a stia docencia
cun enfoque transversal, desde a base do sistema en educacion primaria ata a educacién univer-
sitaria, incorporando contidos curriculares especificos nos plans de estudo das distintas etapas
formativas»; e ao eixe prioritario 2: «Talento e competencias en intelixencia artificial ao longo da

vida».

A Estratexia galega de educacion dixital 2030 (EGED 2030) propén como un dos retos para
afrontar a progresiva e imparable dixitalizacion do mundo que nos rodea: internet das cousas
(IoT), cultura e ocio dixital, dixitalizacion dos postos de traballo etc. A dita estratexia, no seu eixe
2, «Perfeccionar as competencias e capacidades dixitais para unha verdadeira transformacién
dixital», lembra que as acciéns coordinadas que actuen sobre o alumnado, o profesorado, as fa-
milias e a comunidade educativa tefien implicaciéns sobre as persoas ao longo de toda a sua vida
e tamén, entre outros, sobre a normativa educativa e os diferentes ambitos educativos, tanto no

formal como no non formal e o informal.

Asi mesmo, a accion de impacto 3 desta estratexia, «Intelixencia artificial, STEM, robdtica e

tecnoloxias intensivas», prevé entre as stas accions especificas:

— A integracion curricular dos contidos e competencias vinculados a intelixencia artificial en
todos os niveis educativos e o desenvolvemento de materias especificas e de especializacion,

cando proceda.

— O desenvolvemento de propostas curriculares completas para a integracion da intelixencia

artificial en todos os niveis educativos.

Para ensinar sobre o uso da intelixencia artificial na sociedade débense introducir, por unha
banda, principios bésicos para ter en conta cando se interactta con aplicaciébns comuns de inte-
lixencia artificial (como asistentes virtuais e sistemas de recomendacién) co fin de mitigar os
riscos relacionados coa seguridade, os datos persoais, a privacidade e o benestar. Por outra
banda, tamén se trata de tomar conciencia de como se utiliza a intelixencia artificial en sectores
chave da nosa sociedade (como o transporte e os vehiculos autbnomos, a medicina, a industria,
a agricultura) e tamén de ter expectativas realistas sobre o que fan e o que non fan os sistemas

de intelixencia artificial.

A hora de crear situacions de aprendizaxe para incorporar a intelixencia artificial ao mundo
educativo, entendendo o seu papel na sociedade, a comprensién do impacto da intelixencia arti-
ficial na informacién, os datos e a alfabetizacion mediatica son cruciais debido ao alto impacto
da modificacion da informacion e da desinformacion nos medios de comunicacion e novas canles
relacionadas co emprego das redes sociais, onde o contido automatizado e non verificado é de

facil acceso.

A alfabetizacion e a cidadania dixitais son temas esenciais que deben incluir exemplos de uso
responsable da intelixencia artificial e as tecnoloxias baseadas en datos, cunha mentalidade cri-
tica, analitica e reflexiva para ser conscientes dos posibles rumbos e limitaciéns destes sistemas.
Un obxectivo importante neste sentido é axudar as persoas no emprego ético, con autonomia e

madurez, da grande cantidade de ferramentas dixitais de uso cotian.

E importante incluir tamén temas legais relativos & proteccion de datos persoais e & privaci-
dade (como a Lei organica 3/2018, do 5 de decembro, de proteccion de datos persoais e garantia
dos dereitos dixitais), e consideracions éticas na recompilacién, o almacenamento e o uso de da-
tos, asi como o rumbo e a equidade nos algoritmos de intelixencia artificial. Tamén poderia ser
atil incluir exemplos sobre aplicaciéns de intelixencia artificial en ferramentas e servizos, incluido
o uso de ferramentas impulsadas por intelixencia artificial para a produtividade, a comunicacién
e o0 entretemento, a integracion de servizos de intelixencia artificial en aplicacions personalizadas
mediante interfaces de programacion de aplicaciéns (API) e a avaliacion dos servizos de inteli-

xencia artificial en relacion coa privacidade e a seguridade dos datos.

Do mesmo xeito, tamén é importante introducir as e os estudantes en métodos de analise
exploratoria de datos mediante estatisticas descritivas e distribucions, técnicas e ferramentas
de visualizacion (como graficos de barras, circulares e de dispersion), e toma de decisions basea-
das en datos a partir de analises e visualizaciéns. O ensino da intelixencia artificial tamén pode
incluir aspectos como a comprension da natureza dos diferentes tipos de datos (estruturados,
non estruturados e semiestructurados), formatos de datos (texto, imaxes, audio e video) e fontes
de datos (conxuntos de datos publicos, APl e web scraping), e conceptos basicos mais técnicos

de intelixencia artificial como a aprendizaxe automatica.

En conclusion, esta materia optativa esté orientada & adquisicion dunhas habilidades e cofie-
cementos basicos a nivel de persoa usuaria para un emprego responsable da intelixencia artificial

e dos seus sistemas na sociedade actual e do futuro..

1.2 Obxectivos

Obxectivos da materia

OBX1. Cofiecer as areas que constitien as bases da intelixencia artificial, comprendendo o concepto de
axente intelixente, identificando as areas basicas nel, asi como as tecnoloxias que lles dan soporte, favore-
cer un emprego seguro, responsable e consciente das ferramentas dixitais e avaliar ao mesmo tempo a sta

potencialidade e operatividade.

= A intelixencia natural serve como fonte de inspiracion para lograr sistemas artificiais (maquinas) que a simulen.
Asi, a materia busca identificar propiedades funcionais relacionadas coa intelixencia natural como a adaptacion, o
razoamento ou a aprendizaxe, e comprender o interese de lograr sistemas artificiais que as contefian de cara a

conseguir automatizar procesos e operaciéns no ambito dos sistemas computacionais.

= Tamén procura obter unha vision actual da intelixencia artificial como un campo tecnoldxico que trata de resolver
problemas no mundo real de xeito autébnomo, minimizando a intervencion humana no procesos. Para iso, resulta
fundamental comprender o concepto de axente intelixente como sistema computacional situado nunha contorna,
real ou virtual, coa cal interactia mediante sensores e actuadores (funcién de relacion), asi como ser consciente
de que este enfoque de sistema situado implica ter que lidar con incertezas nos datos e nos resultados obtidos,
motivo polo que a intelixencia artificial ten que estar fundamentada en estatisticas, probabilidades e modelos non
exactos.

= As e os estudantes deben cofiecer as grandes areas da intelixencia artificial: percepcién e actuacion, representa-
cion e razoamento, e aprendizaxe. Ademais, deben relacionar estas areas co concepto de axente intelixente si-
tuado nunha contorna, e coas propiedades da intelixencia natural que se vai simular. E de gran relevancia que
poidan asociar tecnoloxias dixitais concretas nestas areas que permiten que os axentes operen na realidade.

= De cara a ter unha visién global da intelixencia artificial, o alumnado debe cofiecer o desenvolvemento deste
campo ao longo do tempo e as diferentes clasificacions de sistemas de intelixencia artificial. En especial, debe ser

consciente da diferenza entre a intelixencia artificial feble, centrada en resolver tarefas concretas de xeito

auténomo, que xa esta presente na sociedade, e a intelixencia artificial forte (ou xeral), centrada en crear axentes

intelixentes capaces de aprender a resolver calquera problema como o faria un humano, mais tedrica.

= Para reflexionar sobre o impacto da aplicacion da intelixencia artificial na sociedade, e sobre o seu caracter mul-
tidisciplinar, exemplificarase con usos da intelixencia artificial feble en campos concretos como a intelixencia ar-
tificial médica, a industria intelixente, a intelixencia artificial para o ocio, a robética auténoma, os vehiculos auto-
nomos, as contornas intelixentes (como Smart Environments ou Smart City), a intelixencia artificial agricola ou a

intelixencia artificial na educacién, entre outros.

OBX2. Comprender as repercusions éticas na sociedade e no ambiente do emprego cotian da intelixencia arti-
ficial, reflexionando sobre as ameazas que supofien e tamén sobre as oportunidades que xeran as novas tec-
noloxias, facendo uso dos cofiecementos e das habilidades dixitais e aplicando o pensamento critico no pro-

ceso de aprendizaxe.

= A identificacion e a andlise das oportunidades e ameazas éticas e ambientais que xorden do uso cotian da inteli-
xencia artificial resultan fundamentais para poder promover un uso seguro, responsable e consciente das ferra-
mentas dixitais e tecnoloxias relacionadas coa intelixencia artificial.

= O desefio e 0 uso de sistemas de intelixencia artificial en xeral, e os procesos de toma de decisiéns automatizados,
en particular, traen consigo a pegada humana e implican cuestiéns éticas e politicas (incluindo os nesgos, a equi-
dade, a discriminacion e a responsabilidade), que é preciso valorar.

= Polo tanto, empregarase un enfoque critico sobre a potencialidade da intelixencia artificial para mellorar a cali-
dade de vida das persoas, e sobre os seus riscos e beneficios, con que se avalie a sUa operatividade en diferentes
contextos sociais, econdémicos e culturais, asi como en diferentes areas (como a saude, a seguridade e a privaci-
dade).

OBX3. Manexar e representar conxuntos de datos de forma lIoxica e razoada analizando criticamente os re-
sultados obtidos polos modelos e algoritmos e realizando unha reflexién continua sobre a pegada humana,

0s nesgos e o control dos sistemas intelixentes.

= Compre diferenciar os conceptos de algoritmo co fin de resolver problemas do algoritmo para aprender un modelo
a partir de datos, e asi distinguir entre a intelixencia artificial baseada nos datos e a intelixencia artificial baseada

no cofiecemento (aprendizaxe automatica fronte a sistemas baseados en regras).

= Enconsecuencia, adquiren un caracter basico aspectos como o cofiecemento das formas béasicas de representacion
dos datos e os modelos nos sistemas computacionais, e como os algoritmos traballan sobre estas para resolver
problemas de xeito automatico; a recollida e andlise de conxuntos de datos, utilizando ferramentas e software
para visualizalos de forma loxica e coherente; a identificacion dos problemas que poden aparecer nas analises de
datos, e reflexionan sobre a sUa calidade e fiabilidade; ou a analise critica dos resultados obtidos con modelos

adestrados a partir de datos, e comprender as suas limitaciéns e nesgos.

OBX4. Aplicar ferramentas dixitais das tecnoloxias intelixentes que son transversais a diferentes campos de
aplicacion da intelixencia artificial na sociedade, resolver de xeito automatico problemas concretos do
mundo real que implican todas as areas basicas da intelixencia artificial e comprender o proceso de pensa-

mento computacional aplicado e as limitacions das solucidons acadadas.

= Abordaranse as principais tecnoloxias da intelixencia artificial, que son transversais a moitos campos de aplica-
cion, como a interaccién natural con humanos, a robética auténoma, os mundos virtuais e as aplicaciéns de inte-
lixencia artificial, para predicir, recomendar ou xerar contidos. Deste xeito, farase patente que as areas que cons-
titlen a base da intelixencia artificial estan presentes na aplicacion no mundo real destas tecnoloxias.

= Nesta materia o alumnado tera que aplicar, a nivel de persoa usuaria, soluciéns sinxelas e practicas utilizando
modelos de intelixencia artificial e resolvendo problemas especificos coas diferentes tecnoloxias transversais. Ta-
mén tera que identificar e describir as principais ferramentas utilizadas na creacién de solucions de intelixencia
artificial.

= Asi mesmo, terd que analizar e avaliar as aplicacions e os servizos innovadores relacionados coa intelixencia arti-
ficial, identificar as slUas posibles vantaxes e desvantaxes e reflexionar sobre a estratexia de resolucion de proble-

mas aplicada e sobre o pensamento computacional requirido.

1.3 Criterios de avaliacion e contidos

Cuarto curso

Materia de Intelixencia Artificial para a Sociedade

4° curso

Bloque 1. Que é a intelixencia artificial

Criterios de avaliacion Obxectivos

= CAL.L Diferenciar entre intelixencia natural e artificial comprendendo que significa simular a inteli- OBX1
xencia nun sistema computacional.

= CAL2. Cofiecer as principais areas da intelixencia artificial no contexto dun axente intelixente que OBX1
interactia coa sua contorna.

= CAL3. Cofiecer a historia da intelixencia artificial e como evolucionou ao longo do tempo, tendo en OBX1
conta as diferentes lifias de investigacion, os fitos e as razéns da intelixencia artificial.

= CALA4. Identificar as areas da intelixencia artificial en exemplos reais en diferentes campos de apli- OBX1
cacion da intelixencia artificial na sociedade.

Contidos

= Aintelixencia natural e a intelixencia artificial.

= Aintelixencia artificial e a contorna: o axente intelixente.

= A intelixencia artificial ao longo da historia.

= Aintelixencia artificial feble e a intelixencia artificial forte.

= Campos de aplicacion na sociedade.

Bloque 2. O impacto da intelixencia artificial

Criterios de avaliacién Obxectivos

= CAZ2.1 Identificar e analizar as oportunidades e ameazas éticas e ambientais que xorden do uso cotian OBX2

da intelixencia artificial.

= CA2.2. Investigar os casos en que a intelixencia artificial xerou impactos positivos e negativos na OBX2

sociedade e no ambiente, e avaliar a sGa relevancia ética e ambiental.

= CA2.3. Analizar en profundidade o impacto da intelixencia artificial no emprego, na economia e no OBX2
ambiente natural, e propofier solucions viables para mitigar as stas posibles consecuencias negati-

vas.

= CA2.4. Identificar e avaliar as implicacions éticas e politicas do desefio e uso de sistemas de inteli- OBX2

xencia artificial, incluindo a equidade, o nesgo, a discriminacion e a responsabilidade.

= CA2.5. Recoriecer a relevancia da lexislacién en materia de intelixencia artificial e o seu fundamento, 0OBX2

aplicando principios éticos e legais durante a analise de sistemas intelixentes.

= CA2.6. Comunicar eficazmente as conclusiéns e recomendacions derivadas da analise critica da inte- OBX2

lixencia artificial utilizando ferramentas dixitais para a presentacion da informacién.

Contidos

= O emprego ético e responsable da intelixencia artificial. Riscos e oportunidades.
= Aintelixencia artificial e as sluas regras. Actualidade lexislativa.

= Aintelixencia artificial para un futuro verde e sostible.

Bloque 3. Fundamentos da intelixencia artificial

Criterios de avaliacion Obxectivos

= CA3.1. Coriecer os tipos basicos de sensores utilizados na intelixencia artificial e a diferenza entre OBX3

sensorizacion e percepcion.

= CA3.2. Cofiecer e identificar os tipos basicos de actuadores utilizados na intelixencia artificial. OBX3

= CA3.3. Comprender as formas basicas de representacion interna dos datos nos sistemas computa- OBX3

cionais e a probleméatica de representar o cofiecemento do mundo real.

= CA3.4. Comprender o concepto de algoritmo para resolver problemas e diferencialo do concepto de OBX3

algoritmo para aprender un modelo a partir de datos.

= CA3.5. Recoller, representar e analizar conxuntos de datos, utilizando ferramentas e software para OBX3

visualizalos de forma léxica e coherente.

= CA3.6. Avaliar de maneira critica os resultados obtidos das analises de datos, reflexionando sobre a OBX3

sUia precision e fiabilidade.

Contidos

= A percepcion: sensores e obtencién dos datos.

= A actuaciéon: movemento, visualizacién e comunicacion.
= A representacion: simbdlica e numérica.

= O razoamento: algoritmos e resolucion de problemas.
= A aprendizaxe automatica: ciencia dos datos.

= A aprendizaxe automatica: axuste de modelos e analise dos resultados.

Bloque 4. Tecnoloxias transversais na intelixencia artificial

Criterios de avaliacion Obxectivos

= CA 4.1. Recofiecer as areas basicas da intelixencia artificial nas diferentes tecnoloxias transversais OBX4

mediante a resolucion de problemas especificos a nivel de persoa usuaria.

= CA 4.2. Resolver problemas especificos coas diferentes tecnoloxias transversais utilizando as areas 0OBX4

da intelixencia artificial.

= CA 4.3. Saber utilizar e comprender os fundamentos das principais ferramentas dixitais utilizadas na OBX4

creacion de soluciéns de intelixencia artificial.

= CA 4.4. Comunicar de maneira clara e efectiva os resultados e as conclusiéns das soluciéns de inte- OBX4

lixencia artificial desefiadas.

Contidos

= Ainteraccién natural coa intelixencia artificial.
= Os robots autbnomos.

= Os mundos virtuais.

= Aintelixencia artificial xenerativa e preditiva.
= Os recomendadores intelixentes.

= A intelixencia artificial creativa: arte, muisica e cultura.

1.4 Orientaciéns pedagoxicas

A intervencion educativa na materia de Intelixencia Artificial para a Sociedade desenvolvera
o seu curriculo e tratara de asentar de xeito gradual e progresivo as aprendizaxes que lle faciliten
ao alumnado o logro dos obxectivos da materia e, en combinacion co resto das materias, unha

adecuada adquisicion das competencias clave e o logro dos obxectivos da etapa.

Neste sentido, no desefio das actividades, o profesorado terd que considerar a relacion exis-
tente entre os obxectivos da materia e as competencias clave a través dos descritores operativos

do perfil de saida e as lifias de actuacion no proceso de ensino e aprendizaxe que se presentan

Paxina 8 de 9



CONSELLERIA DE CULTURA,
XUNTA EDUCACION, FORMACION

DE GALICIA | PROFESIONAL E UNIVERSIDADES

nos puntos seguintes, e seleccionar aqueles criterios de avaliacion do curriculo que se axusten &
finalidade buscada, asi como empregalos para verificar as aprendizaxes do alumnado e o seu nivel

de desempeifio.

Relacién entre os obxectivos da materia de Intelixencia Artificial para a Sociedade e as compe-
tencias clave a través dos descritores operativos establecidos no anexo | do Decreto 156/2022,
do 15 de setembro

Obxectivos Competencias clave
da materia
CCL CP STEM CD CPSAA cc CE CCEC
OBX1 2 3 1-2-3 3
OBX2 2-3 2-4 2-4 1-3 3
OBX3 1-3 1 1-3-4 3-5 4 1 4
OBX4 1 5 2-3 3 4 3 4

LiAas de actuacion no proceso de ensino e aprendizaxe

— Nos bloques 1 e 2, «Que € a intelixencia artificial» e «O impacto da intelixencia artificial», o
alumnado podera buscar informacion, empregar casos reais e valorar as implicaciéons éticas,
podendo empregar unha metodoloxia baseada en desafios e problemas relacionados coa in-

telixencia artificial.

— En canto aos bloques 3 e 4, «Fundamentos da intelixencia artificial» e «Aplicacidéns da inteli-
xencia artificial na sociedade», poderanse desefiar situacions de aprendizaxe con actividades
baseadas nunha seleccion de ferramentas de intelixencia artificial sinxelas e seguras coas ca-
les o alumnado sexa quen de crear, compartir e valorar un produto final relevante para a so-

ciedade.

— O emprego de aplicacions en lifia ou programas residentes con instalacion local que promovan
a analise de casos de usos reais, especialmente aqueles onde xorde o debate e o interese so-

cial.

— A realizacion de proxectos, baixo unha perspectiva de persoa usuaria, nos cales o alumnado
incluird o desenvolvemento de programacioéns basicas cunha linguaxe de bloques ou superior,

dependendo da progresion e das destrezas amosadas.

